
	1. ՀՀ ֆինանսների նախարարություն
	18.03.2026թ․

	
	N 03/26/6867-2026

		Ի կատարումն ՀՀ փոխվարչապետ Տիգրան Խաչատրյանի 10/03/2026թ. թիվ /03.62/7514-2026 հանձնարարականի՝ ուսումնասիրելով ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք:
	Ընդունվել է ի գիտություն

	2․ Հայաստանի տարածքային զարգացման հիմնադրամ
	17.03.2026թ․

	
	N Ե/01/855-26

	Հայտնում ենք, որ «Հայսատանի Հանրապետության կառավարության 2025 թվականի հունիսի 5-ի N 717-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի փաթեթի վերաբերյալ դիտողություններ և առաջարկություններ չունենք:
	Ընդունվել է ի գիտություն

	3. ՀՀ արդարադատության նախարարություն
	27.03.2026թ.

	
	N /27.2.2/15020-2026

	Վերոգրյալ կարգավորումը կրում է հատուկ և սահմանափակ բնույթ և տարածվում է բացառապես նույն կարգի շրջանակում գործող նորմերի վրա, մասնավորապես՝ վերաբերում է միայն այդ կարգի 56-րդ կետով նախատեսված պայմաններից շեղվելու կամ դրանց չկիրառման թույլտվություն տալուն՝ պայմանագրի կատարման և (կամ) կառավարման առանձնահատկություններով պայմանավորված դեպքերում, այսինքն նշված լիազորությունը չի կարող մեկնաբանվել ընդհանրական եղանակով և կիրառվել այլ նորմատիվ իրավական ակտերով սահմանված պահանջների նկատմամբ։
Մինչդեռ, Նախագծով նախատեսվում է Որոշման 1-ին կետում չկիրառել նաև Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման 1-ին կետի 1-ին ենթակետի «ժզ» պարբերության կարգավորումը, ինչը փաստացի նշանակում է, որ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 57.1-ին կետով սահմանված դրույթի հիման վրա նախատեսվում է չկիրառել այլ իրավական ակտով սահմանված պահանջ, ինչը չի բխում վերոնշյալ լիազորող նորմի նպատակային նշանակությունից և իրավական բնույթից, քանի որ վերջինս չի նախատեսում և չի կարող նախատեսել այլ իրավական ակտերի դրույթների չկիրառման կամ դրանցից շեղման հնարավորություն, հետևաբար անհրաժեշտ է վերանայել համապատասխան կարգավորումը։
	Ընդունվել է


	Տվյալ դեպքում Նախագծի համապատասխան կարգավորման բովանդակությունը և Նախագծի հիմնավորմամբ ներկայացված պարզաբանումները ամբողջությամբ համադրված դիտարկելիս ակնհայտ է դառնում որոշակի ներքին անհամապատասխանությունը և տրամաբանական ոչ ամբողջականությունը։
Մասնավորապես, Նախագծով մի կողմից առաջարկվում է Որոշման 1-ին կետում նախատեսել չկիրառման դրույթ՝ ներառելով նաև Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման 1-ին կետի 1-ին ենթակետի «ժզ» պարբերության կարգավորումը, մյուս կողմից Նախագծի հիմնավորմամբ նշվում է, որ հենց այդ հանգամանքով է պայմանավորված նախկինում տրված թույլտվությունների վերանայումը և դրանց մի մասի ուժը կորցրած ճանաչումը՝ նպատակ ունենալով ամրագրել արդեն սահմանված սահմանաչափերի շրջանակում իրականացվող գործընթացները։ 
Սակայն, փոխկապակցված դիտարկելիս ստացվում է, որ միևնույն կարգավորումը մի կողմից օգտագործվում է որպես հիմք՝ նախկին թույլտվությունները վերացնելու՝ 50 և 80 տոկոսի շեմերը որպես գործող ընդհանուր կանոն ընդունելու համար, իսկ մյուս կողմից նույն կարգավորման նկատմամբ նախատեսվում է բացառություն և չկիրառում։
Ուստի, վերոգրյալով պայմանավորված անհրաժեշտ է վերանայել համապատասխան կարգավորումները և լրամշակել Նախագծի հիմնավորումը՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի դրույթը։
	Չի ընդունվել
Դիտարկումն անհասկանալի է, Հիմնավորման լրամշակման անհրաժեշտությունը նույնպես։ Հիմնավորման մեջ շատ մանրամասն նկարագրված է բոլոր դրույթների անհրաժեշտությունը։ Եվս մեկ անգամ համառոտ նկարագրելով՝ եթե ուժը կորցրած չճանաճվեն համապատասխան դրույթները, ապա կստացվի որ նույն դպրոցի սահմանվում են տարբեր թույլտվություններ, մեկ իրավական ակտով՝ մինչև 50 տոկոս ծավալի ավելացման համար, մյուս իրավական ակտով՝ օրինակ, 24,9 տոկոս։ Ընդ որում, ստացվում է նաև անհասկանալի է, արդյոք տվյալ դպրոցի համար հնարավոր կլինի ծավալները ավելացնել օրինակ 40 տոկոսով՝ հաշվի առնելով որ կա սահմանափակում 24,9 տոկոսի չափով, սակայն միաժամանակ կա թույլտվություն մինչև 50 տոկոսի չափով։ Տարընթերցումներից և հակասություններից խուսափելու նպատակով որոշակի տողեր ուժը կորցրած են ճանաչվում։ Միաժամանակ, ՀՀ կառավարության 05.06.2025թ-ի N 717-Ա որոշմամբ թողնվում են և հետագայում էլ կլինեն այն դպրոցները, որոնց ծավալների ավելացումը կգերազանցի 50 տոկոսը, իսկ համադրումը՝ 80 տոկոսը և նման թույլտվությունները չեն կարող չկապվել ՀՀ կառավարության 26.10.2023թ-ի N 1869-Ն որոշման համապատասխան դրույթի հետ։

	4. ՀՀ վարչապետի աշխատակազմի իրավաբանական վարչություն
	31.03.2026թ.

	
	

	Նախագծի նախաբանում որպես լիազորող նորմ նշված է ՀՀ  կառավարության  2017 թվականի մայիսի 4-ի N 526-Ն որոշման N 1 հավելվածի 57.1-ին կետը, սակայն հարկ է նկատի ունենալ, որ նշված դրույթը հնարավորություն է նախատեսում բացառություն նախատեսել միայն նշված կարգի 56-րդ կետով նախատեսված պայմաններից: Ուստի առաջարկվող դրույթը չի կարող պատշաճ լիազորող նորմ դիտարկվել նախագծի 1-ին կետի 1-ին ենթակետի ընդունման համար:
	Չի ընդունվել
Նախագծի նախաբանում ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 57.1-րդ կետին հղումը կատարվում է Նախագծի 1-ին կետի 3-րդ ենթակետի համար։  




